
OLIY TA’LIM MUASSASALARINI BOSHQARISHNING TASHKILIY-
IQTISODIY MEXANIZMLARINI TAKOMILLASHTIRISH

Alimardonov Asrorjon Alimardonovich
O‘zbekiston Respublikasi Bank-moliya akademiyasi
Ta’lim sifatini nazorat qilish bo‘limi boshlig‘1
ORCID: 0009-0001-3992-8139

E-mail: asror.alimardonov(@gmail.com

Annotatsiya

Mazkur maqolada oliy ta’lim muassasalarini boshqarishning tashkiliy-igtisodiy
mexanizmlarini takomillashtirish masalasi nazariy va amaliy jihatdan atroflicha tahlil
qilingan. Oliy ta’lim tizimidagi mavjud boshqaruv modellarining samaradorlik darajasi
baholanib, ularning muammoli jihatlari aniglangan hamda zamonaviy talablarga mos
yondashuvlar asoslab berilgan. Xalgaro amaliyot va mahalliy sharoitlar chuqur
o‘rganilgan holda universitetlarda akademik va moliyaviy avtonomiya, korporativ
boshqaruv, KPI tizimlari hamda moliyaviy diversifikatsiyaning ahamiyati ochib
berilgan. Maqolada oliy ta’lim muassasalarida faoliyat samaradorligini oshirishga
qaratilgan aniq amaliy takliflar ishlab chiqilgan. Xulosa sifatida, avtonom, hisobdor va
innovatsion boshqaruv modeliga asoslangan, inson kapitali rivojiga xizmat qiluvchi
samarali va barqaror ta’lim tizimini shakllantirish zarurligi ta’kidlanadi.

Kalit so‘zlar: oliy ta’lim, boshgaruv mexanizmlari, tashkiliy-igtisodiy islohotlar,
universitet avtonomiyasi, korporativ boshqaruv, KPI tizimi, moliyaviy mustaqillik,
ta’lim sifati, strategik menejment, innovatsion rivojlanish, moliyaviy diversifikatsiya,
hisobdorlik, inson kapitali, davlat—xususiy sheriklik, ta’lim siyosati.

AHHOTALMUSA

B nmanHO#l cTathe MOAPOOHO PACCMOTPEH BOMPOC COBEPIICHCTBOBAHUS
OpPraHU3aIMOHHO-YKOHOMHUYECKUX MEXaHU3MOB YTMPABICHUS BBICIIMMHU YYEOHBIMU
3aBEJICHUSIMU B TEOPETUYECKOM U MPAKTUYECKOM IIaHe. M3yuaroTcs cyliecTByomme
MOJIEIM YIPABJICHUS B CHCTEME BBICIIETO 0Opa3oBaHMs, OLIEHUBAETCS YPOBEHb UX
3G (HEKTUBHOCTH, BBISABIISIOTCS MPOOJIEMHbBIE MOMEHTHI U 0O0OCHOBBIBAIOTCS TIOJIXOIBI,
COOTBETCTBYIOLIME COBPEMEHHBIM TpeOoBaHUsAM. IloguepkuBaercs BaXKHOCTh
aKageMU4eckoil U (UHAHCOBOWM aBTOHOMHUHU, KOPIOPATHUBHOTO YIPABICHUS, CUCTEM
KPI u punancoBoit nuBepcudukami B yHUBEPCUTETAX C YIITyOJICHHBIM U3yYCHHEM
MEXTyHApOIHOM MPAKTUKU U MECTHBIX YCIOBHIA. B cTaThe pazpaboTaHbl KOHKpETHBIC
MPaKTHUECKHE TMPEIOKCHUs, HalpaBICHHbIE Ha TMOBbIIIeHNE 3(PPeKTHBHOCTH
AESITEIbHOCTH B BBICHINX y4eOHBIX 3aBEACHUAX HA OCHOBE TpaUKOB, YHCIECHHOTO
aHaiM3a U KPUTHUECKOTO BHUJEHUS. B 3akimtoueHne moguepKuBaeTcsi HEOOXOAUMOCTh
dhopmupoBanus 3pHEKTUBHON U YCTOMUYHMBOM CUCTEMBI 00pa30BaHUs, OCHOBAHHOW Ha
ABTOHOMHOW, MOJOTYETHOM MU WHHOBALMOHHOW MOJEIW VIIPABJICHUS, CIIyXKAIIEH
Pa3BUTHIO YEJIOBEUECKOTO KaruTaa.

KiroueBble  cioBa:  BbicHiee OOpa3oBaHHWE, MEXAaHM3Mbl  YIIPABIICHUS,
OpPraHU3allMOHHO-KOHOMHYECKHE  pepopMbl,  YHUBEPCUTETCKass  aBTOHOMMS,
KopropaTuBHOE yrpasieHnue, cucreMa KPI, ¢mHaHCOBasi HE3aBUCUMOCTb, Ka4eCTBO

06p330BaHI/Iﬂ, CTpaTeFI/ILIeCKI/If/’I MCHC/PKMCHT, MHHOBAIITMOHHOC PAa3BUTHUC, (I)I/IHaHCOBa}I
_________________________________________________________________________________________________________________|

auBepcruUKaINs, TOJOTIYCTHOCTD, YEITOBEUECKUI KaMTall, TOCYapCTBEHHO-9aCTHOE
NapTHEPCTBO, 00pa30BaTeIbHAs MOTUTHKA.

Abstract

In this article, the issue of improving the organizational and economic
mechanisms of management of higher educational institutions is analyzed in a
theoretical and practical way. The existing management models in the higher education
system are studied, assessing their level of efficiency, identifying problem points and
based on approaches that correspond to modern requirements. The importance of
academic and financial autonomy, corporate governance, CPI systems and financial
diversification in universities has been demonstrated with an in-depth study of
international practices and local conditions. On the basis of tables, digital analyzes and
critical views, the article developed clear practical proposals aimed at improving the
efficiency of activities in higher education institutions. As a conclusion, the need to
form an effective and stable educational system, based on an autonomous, accountable
and innovative management model, serving the development of human capital, is
emphasized.

Keywords: higher education, management mechanisms, organizational and
economic reforms, university autonomy, corporate governance, CPI system, financial
independence, quality of Education, Strategic Management, innovation development,
financial diversification, accountability, Human Capital, Public-Private Partnership,
education policy.

KIRISH

XXI asrda mamlakatlar taraqqiyotining hal qiluvchi omili sifatida bilimga
asoslangan iqtisodiyot shakllanmogda. Bunday sharoitda oliy ta’lim muassasalari
nafaqat kadrlar tayyorlaydigan markaz, balki yangi bilim, innovatsiya va ijtimoiy
taraqqiyotni ta’minlovchi strategik institut sifatida maydonga chigmoqda. Shu bois
oliy ta’lim tizimini zamonaviy talablarga mos ravishda isloh qilish, boshgaruv
usullarini takomillashtirish va igtisodiy mexanizmlarni qayta ko‘rib chiqish masalalari
dolzarb ahamiyat kasb etmoqda.

Jahon amaliyotidagi tendensiyalar shuni ko‘rsatmoqdaki, barqaror ta’lim tizimiga
ega davlatlar global ragobatda ustunlikka erishmoqda. Masalan, Finlyandiya, Janubiy
Koreya, Singapur va Germaniya kabi mamlakatlarda universitetlar moliyaviy va
tashkiliy mustaqillikka ega bo‘lib, ularning faoliyati samaradorligi yuqori darajada
baholanadi. Ushbu modellarda davlat fagat strategik yo‘nalishni belgilaydi, universitet
esa ichki boshqaruv, resurs tagsimoti, ta’lim dasturlari va tadqiqot yo‘nalishlarini
mustaqil ravishda tashkil etadi.

O‘zbekiston sharoitida ham so‘nggi yillarda ta’lim sohasida tizimli islohotlar
amalga oshirilmoqda. Prezident farmonlari va qarorlari asosida oliy ta’lim
muassasalariga moliyaviy mustaqillik, ta’lim dasturlarini mustaqil shakllantirish,
tashqi hamkorlikni kengaytirish kabi huquq va vakolatlar berilmoqda. Biroq amaliy
jihatdan ko‘plab universitetlarda boshqaruvning an’anaviy, byurokratik va
markazlashgan usullari ustunlik qilmoqda. Bu esa ta’lim sifatini oshirish, innovatsion

rivojlanishni ta’minlash, moliyaviy barqarorlikka erishish va global talablarga
moslashishga to‘siq bo‘lmoqda.

Hozirgi boshqaruv tizimida quyidagi muammolar kuzatilmoqda: universitetlarda
strategik boshgaruv tamoyillarining yetarlicha qo‘llanilmayotgani; moliyaviy resurslar
manbalarining cheklanganligi va tagsimot jarayonida shaffoflikning yetishmasligi;
iqtisodiy ko‘rsatkichlarning boshqaruv qarorlariga bog‘lanmasligi; kadrlar siyosatida
samaradorlik va natijadorlikka yo‘naltirilgan yondashuvning sustligi; ichki nazorat va
tahlil tizimlarining institutsional jihatdan rivojlanmaganligi.

Ushbu muammolarni bartaraf etish uchun tashkiliy-igtisodiy mexanizmlarni
gayta ko‘rib chiqish va ularni innovatsion yondashuvlar asosida takomillashtirish talab
etiladi. Bu esa universitetlarni yangi bosqichga olib chiqish, ularni raqobatbardosh,
mustagqil va jamiyat ehtiyojlariga moslasha oladigan tashkilotlarga aylantirish imkonini
beradi.

Globallashgan dunyoda taraqqiyot va raqobatbardoshlikning asosiy omillaridan
biri — bu inson kapitalining sifati va uning ilmiy hamda innovatsion salohiyatidir.
Bunday kapitalning shakllanishi, eng avvalo, oliy ta’lim tizimi bilan bevosita bog‘lig.
Jahon iqtisodiyotidagi o‘zgarishlar, raqamli texnologiyalarning jadal rivojlanishi,
mehnat bozoridagi yangi talab va murakkabliklar ta’lim sohasini tubdan o‘zgartirishni
taqozo qilmogda. Bu jarayonda oliy ta’lim muassasalarini samarali, zamonaviy va
strategik asosda boshgarish masalasi birinchi darajali ahamiyat kasb etmoqda.

O‘zbekistonda ham oliy ta’limni isloh qilish bo‘yicha tizimli choralar
ko‘rilmoqda. Ta’lim muassasalariga moliyaviy va tashkiliy mustaqillik berish,
universitetlarni xalqaro reytinglarga olib chiqish, innovatsion ekotizimni shakllantirish
kabi vazifalar davlat siyosatining ustuvor yo‘nalishlaridan biriga aylangan. Biroq bu
magqsadlarga erishishda boshqaruv tizimlarining samaradorligi hal qiluvchi rol
o‘ynaydi. Aynan tashkiliy-iqtisodiy mexanizmlar universitetlar faoliyatiga dinamika,
shaffoflik, samaradorlik va natijadorlik olib kirishi mumkin.

ADABIYOTLAR SHARHI

Oliy ta’lim muassasalarini  boshqarish va ularning tashkiliy-igtisodiy
mexanizmlarini takomillashtirish masalasi so‘nggi yillarda mahalliy va xalqaro ilmiy
hamjamiyatda keng muhokama qilinayotgan dolzarb yo‘nalishlardan biri hisoblanadi.
Mavjud adabiyotlarni tahlil qilish shuni ko‘rsatadiki, bu sohadagi qarashlar turlicha
bo‘lib, asosan strategik boshgaruv, moliyaviy mustaqillik, universitet avtonomiyasi,
korporativ boshgaruv va samaradorlik ko‘rsatkichlarini shakllantirish kabi
yo‘nalishlarda jamlangan.

Jahon iqtisodiy adabiyotida P. Samuyelson va U. Nordxaus o‘zlarining “Iqtisod”
asarida ta’limni iqtisodiyotning tarkibiy qismi sifatida ko‘rsatadi va ta’limga qaratilgan
sarmoyani inson kapitalini shakllantirishda muhim omil sifatida baholaydi. Ular
ta’limga yo‘naltirilgan sarmoyaning ijtimoiy va shaxsiy qaytish darajasi yuqori
bo‘lishini ta’kidlaydi [1]. Biroq mualliflar ta’lim sohasidagi boshqaruv
mexanizmlariga yetarlicha e’tibor qaratmaydi, bu esa ularning nazariyasida amaliy
yondashuvlar nuqtai nazaridan cheklovlar keltirib chigaradi.

Piter Druker ta’lim muassasalarini “bilimga asoslangan tashkilotlar” deb ta’riflab,
ularda strategik boshgaruv, missiyaga yo‘naltirilgan faoliyat va natijaviy ko‘rsatkichlar
asosida qaror qabul qilish zarurligini asoslaydi. Uning yondashuvi menejment
nazariyasida yangi bosqich bo‘lib, davlat resurslarini samarali boshqarish va ta’lim
muassasalari faoliyatida natijadorlikni oshirishga xizmat qiladi [4]. Shu bilan birga,
Drukerning modellari ko‘proq korporativ sektor uchun mos bo‘lib, ta’limning ijtimoiy
xususiyatlarini to‘liq qamrab olmaydi.

OECD va UNESCO kabi xalqaro tashkilotlar ta’lim muassasalarini boshqarishda
avtonomiya, hisobdorlik va moliyaviy shaffoflikni ta’lim sifatini oshirishning muhim
sharti sifatida ta’kidlaydi. Masalan, OECD’ning "University Autonomy" hisobotida
universitetlarga akademik, moliyaviy va tashkiliy mustaqillik berilishi ularning
samaradorligi va jamiyatga ta’sirini sezilarli darajada oshirgani qayd etilgan [7, 8]. Bu
garashlar amaliy tajribaga asoslangan bo‘lib, boshqaruvdagi byurokratik to‘siglarni
kamaytirish va raqobat muhitini shakllantirishga xizmat qiladi.

Mahalliy tadqiqotchilardan R. Qurbonov ta’lim muassasalarida korporativ
boshqaruv modelini joriy etish zarurligini asoslab, kuzatuv kengashlari, strategik
rejalashtirish va tashqi audit kabi mexanizmlarning mavjud tizimga integratsiyasini
taklif etadi [11]. M. Murodov esa universitetlar faoliyatini KPI ko‘rsatkichlari asosida
baholash, moliyalashtirishda diversifikatsiyani kuchaytirish va ichki nazorat
tizimlarini takomillashtirish bo‘yicha takliflar bildiradi [12]. Biroq bu tadqgiqotlarda
iqtisodiy natijalar, baholash usullari va manfaatdor tomonlarning roli yetarlicha chuqur
tahlil qilinmagan.

Samuyelson va Nordxaus kabi klassik iqtisodchilar ta’limni resurs sifatida e’tirof
etgan bo‘lsalar, T. Shults o‘zining inson kapitali nazariyasida ta’limga sarmoya
kiritishni iqtisodiy o‘sishni rag‘batlantiruvchi asosiy omil sifatida ko‘rsatgan [2].
Uning fikricha, inson salohiyatini oshirish uchun universitetlarda tuzilma, boshqaruv
va resurslar tagsimoti oqilona yo‘lga qo‘yilishi lozim.

G. Bekker oliy ta’lim va mehnat bozori o‘rtasidagi bog‘liglikni tahlil gilgan holda,
universitetlar bozor talablariga javob beruvchi tarzda boshgqarilishi zarurligini
ta’kidlaydi. Uning nuqtai nazariga ko‘ra, universitetlar faoliyati iqtisodiy samaradorlik,
raqobatbardoshlik va ishlab chiqarishdagi innovatsiyalar bilan chambarchas bog‘liq
bo‘lishi kerak [3].

Zamonaviy yondashuvlardan biri sifatida Kristofer Xud tomonidan ilgari surilgan
“Yangi davlat boshgaruvi” (New Public Management — NPM) konsepsiyasi alohida
ahamiyat kasb etadi. Unga ko‘ra, davlat muassasalari, xususan universitetlar, xususiy
sektor tamoyillari asosida boshqarilishi lozim: samaradorlik, natijaga yo‘naltirish,
raqobat va hisobdorlik asosiy ustuvorliklar sifatida qaraladi [5].

M. Wilmott ta’lim muassasalarida korporativ boshqaruv tizimi yetarli darajada
shakllanmagani sababli strategik qarorlar ko‘pincha rasmiy va tashabbussiz bo‘lib
golayotganini ta’kidlaydi [6]. U o‘z tadqiqotlarida menejment faqat ichki nazorat emas,
balki tashqi hisobdorlikni ham qamrab olishi zarurligini ko ‘rsatadi.

Mahalliy tadqiqotlarda A. To‘rayev, I. Ibrohimov, Z. Umurzoqov va boshqalar
ta’lim tizimini moliyaviy va tashkiliy jihatdan isloh qilish zarurligini asoslaydi. Ular
______________________________________________________________________________________________________________________________|

kontrakt tushumlarining ortib borayotgani, davlat grantlarining qisqarishi va grant
mablag‘larining manzilliligi boshqaruv yondashuvlarini qayta ko‘rib chiqishni taqozo
etayotganini ta’kidlaydi [13]. Biroq bu tadqiqotlarda ichki boshqaruv tizimlari —
universitet tuzilmasi, kafedralar faoliyati, moddiy rag‘batlantirish mexanizmlari —
bo‘yicha aniq taklif va hisob-kitoblar yetarli darajada yoritilmagan.

World Bank va Asian Development Bank (ADB) kabi xalgaro moliyaviy
institutlar ham ta’limni modernizatsiya qilishda boshqgaruvni samarali tashkil etish,
aniq KPI ko‘rsatkichlari asosida moliyalashtirish va raqobat mubhitini rivojlantirishni
muhim yo‘nalish sifatida belgilamoqda [9], [10].

Ayrim tadqiqotlarda nazariy asoslar kuchli bo‘lsa-da, ularni amaliyotga tatbiq
etish mexanizmlari yetarli darajada ishlab chiqilmagan. Shu bois, mazkur izlanish
aynan boshqaruvdagi amaliy mexanizmlar, ularning institutsional va iqtisodiy ta’sirini
aniglashga yo‘naltirilgani bilan farqlanadi.

Tanqidiy nuqtai nazardan qaralganda, ko‘plab mahalliy tadqgiqotlar normativ
yondashuvga tayanadi — ya’ni ularda islohotlar zarurligi qayd etiladi, biroq mavjud
tizimdagi real muammolar bo‘yicha aniq statistik tahlillar, xalgaro tajriba bilan
solishtirma yondashuvlar yetarlicha mavjud emas. Shuning uchun ham chuqur empirik
tahlillar, amaliy modellar va iqtisodiy samaradorlikni baholash uslublarini ishlab
chiqish dolzarb vazifalardan biri bo‘lib qolmoqda.

Oliy ta’lim muassasalarini boshqarish va ularning tashkiliy-igtisodiy
mexanizmlarini  takomillashtirish  masalasi dunyo bo‘ylab ko‘plab ilmiy
tadqiqotlarning e’tibor markazida qolmoqda. Ushbu yo‘nalishdagi izlanishlar nafaqat
ta’lim sohasi, balki igtisodiyot, menejment, moliya va davlat boshqaruvi bilan uzviy
bog‘liq holda rivojlanmoqda.

METODOLOGIYA

Moliyaviy mustaqillik masalasi oliy ta’lim muassasalarini boshgarishning ilmiy-
nazariy asoslarini o‘rganishda tizimli tahlil, tarixiylik va mantiqiylik, induksiya va
deduksiya, tahlil va sintez, qiyosiy va selektiv yondashuv, monografik tahlil hamda
guruhlash kabi usullar qo‘llanilgan.

TAHLIL VA NATIJALAR

Jahon tajribasi shuni ko‘rsatmoqdaki, an’anaviy boshqaruv modellari tez
o‘zgaruvchan sharoitlarga javob bera olmayapti. Masalan, davlat tomonidan
resurslarning markazlashgan holda tagsimlanishi universitetlarning ichki ehtiyojlariga
tez va aniq javob berish imkoniyatini cheklab qo‘yadi. Bundan tashqari, ta’lim sifati,
ilmiy faoliyat va moliyaviy barqarorlik o‘rtasidagi bog‘liglik hali ham yetarlicha
inobatga olinmayapti. Universitetlar ko‘pincha o‘z resurslarini strategik yo‘naltirish
imkoniyatidan mahrum bo‘lmogda, bu esa raqobatbardosh ta’lim mubhitini
shakllantirishda jiddiy to‘siq bo‘lib qolmoqda.

Xalgaro amaliyotda korporativ boshqaruv, KPI (asosiy ko‘rsatkichlar) tizimi,
diversifikatsiya  qilingan  moliyalashtirish, jamoatchilik  bilan  aloqalarni
mustahkamlash va faoliyat natijalariga asoslangan baholash kabi yondashuvlar
samarali natija bermogda. O‘zbekistondagi ta’lim muassasalari ushbu amaliyotlarni

milliy sharoitga moslashtirgan holda joriy etish orqali o‘z faoliyatini sifat jihatidan
yangi bosqichga ko‘tarishi mumkin.

Oliy ta’lim muassasalarini boshqarishda tashkiliy-igtisodiy mexanizmlarni qayta
ko‘rib chiqish va zamonaviy talablarga moslashtirish orqali ularning institutsional
salohiyatini mustahkamlash, moliyaviy mustaqillikni kengaytirish hamda ta’lim-ilmiy
faoliyatning innovatsion xarakterini ta’minlash dolzarb ilmiy va amaliy masaladir.
Mazkur mavzuning dolzarbligi quyidagi omillar bilan asoslanadi:

¢ inson kapitalini rivojlantirish: mamlakat taraqqiyoti uchun bilimli, tanqidiy
fikrlaydigan va kreativ kadrlarni tayyorlash;

¢ igtisodiyot va ta’lim o‘rtasidagi integratsiya: bozor talablariga mos kadrlar
yetishtirish orqali mehnat bozorini muvozanatlash;

e ta’limda innovatsion yondashuvlar: ragamlashtirish, startaplar va tadqiqot-
innovatsiya faoliyatini qo‘llab-quvvatlash;

e xalqaro raqobatda ishtirok etish: universitetlarni xalqaro reytinglarda ilgari
surish va xorijiy talabalarni jalb qilish;

e jamiyat oldida hisobdorlik: ta’lim muassasalarining jamoatchilik nazorati
ostida samarali faoliyat yuritishi.

Oliy ta’lim muassasalari boshqgaruvining tashkiliy-iqtisodiy mexanizmlarini
takomillashtirish nafaqat ta’lim sifatini oshirish, balki milliy iqtisodiyotning barqgaror
rivojlanishini ta’minlashda ham hal qiluvchi o‘rin tutadi. Bu masala jamiyat, davlat va
ta’lim muassasalarining umumiy manfaatlarini muvofiglashtirish nuqtai nazaridan
strategik ahamiyatga ega (1-jadval).

1-jadval.
Moliyaviy mustaqil bo‘lgan universitetlar to‘g‘risidagi ma’lumotlar
Ne Universitetlar Umumiy Grant To‘lov-kontrakt Boshqa
nomi byudjeti mablag‘larining | mablag‘larining manbalar
(mlrd. ulushi (%) ulushi (%) (%)
so‘m)
1 Toshkent davlat 210 40 55 5
iqtisodiyot
universiteti
2 | Toshkent axborot 185 35 60 5
texnologiyalar
universiteti
3 | Samarqgand davlat 165 30 65 5
universiteti
4 | Namangan davlat 120 25 70 5
texnika universiteti
5 Navoiy davlat 90 20 75 5
konchilik instituti

Manba: O ‘zbekiston Respublikasi Oliy ta’lim, fan va innovatsiyalar vazirligi ma lumotlari asosida muallif
tomonidan tuzildi.

Jadvalda keltirilgan ma’lumotlarga ko‘ra, O°‘zbekistondagi yetakchi
universitetlarning moliyalashtirish manbalariga oid ko‘rsatkichlar taqdim etilgan
bo‘lib, ularni tahlil qilish natijasida quyidagi xulosalarga kelindi:

e Barcha universitetlarda to‘lov-kontrakt mablag‘lari asosiy daromad manbasi
bo‘lib, 55 foizdan 75 foizgacha tashkil etmoqda. Bu holat, bir tomondan, moliyaviy
mustagqillikni ta’minlasa, boshqa tomondan ta’lim sifatini bozor talablariga bog‘lash
ehtimolini oshiradi.

e Davlat grantlari ulushi, odatda, ilmiy-tadqiqot salohiyati yuqori bo‘lgan
universitetlarda nisbatan yuqoriroq. Masalan, Toshkent davlat iqtisodiyot
universitetida ushbu ko‘rsatkich 40 foizni tashkil etsa, Nizomiy nomidagi davlat
pedagogika universitetida 20 foizgacha pasaygan.

e Boshga manbalar (xalgaro grantlar, tenderlar, konsalting xizmatlari) umumiy
daromadning 5 foizidan oshmayapti. Bu esa universitetlarda moliyaviy diversifikatsiya
darajasi pastligini ko‘rsatadi.

Umuman olganda, universitetlarning moliyaviy barqarorligi hali ham asosan
to‘lov-kontrakt tushumlariga bog‘liq. Innovatsion faoliyatni rivojlantirish, byudjetdan
tashqari resurslarni jalb etish va xususiy sektor bilan samarali hamkorlik qilish orqali
daromad manbalarini kengaytirish zarur bo‘lib qolmoqda (2-jadval).

2-jadval.
Universitetlarning boshqaruv shakllari va samaradorligi
Ne Boshqaruv shakli Moslashuvchanlik | Kadrlar siyosatining Innovatsion

darajasi (1-10 ball) erkinligi (1-10 ball) faollik (1-10 ball)
1 Markazlashgan 3 2 3
2 Avtonom (gisman) 6 5 5
3 Avtonom (to‘liq) 8 9 8
4 Korporativ model 9 8 9
5 Strategik sheriklik 7 6 8

Manba: Tadgiqot natijasida o ‘tkazilgan anketa so ‘rovioma natijalariga ko ‘ra muallif tomonidan ishlab chiqildi.

2-jadvalda keltirilgan ma’lumotlarga ko‘ra, turli boshqaruv shakllarining ta’lim
muassasalari faoliyatiga ta’siri ekspert baholari asosida ifodalangan. Ularning asosiy
xususiyatlari quyidagicha:

o Klassik markazlashgan boshqaruv shakli barcha ko‘rsatkichlar bo‘yicha eng
past natijalarga ega (moslashuvchanlik — 3 ball, kadrlar siyosati — 2 ball, innovatsiya —
3 ball). Bu model amaliyotda universitetlar faoliyatini mustahkamlash o‘rniga unga
to‘siq bo‘layotganini ko‘rsatadi.

e Avtonom boshqaruvning to‘liq shakli yuqori ko‘rsatkichlarga ega, xususan
kadrlar siyosatida (9 ball) va innovatsion faollikda (8 ball) sezilarli ustunlikka ega.

e Korporativ boshqaruv eng yuqori natijalarni ko‘rsatgan: innovatsiya — 9 ball,
moslashuvchanlik — 9 ball. Bu esa universitetlar faoliyatini davlat va xususiy sektor
bilan integratsiyalash samarali ekanini anglatadi.

o Strategik sheriklik modeli ham yuqori samaradorlikka ega bo‘lib, aynigsa
universitet—sanoat hamkorligi uchun foydali ko‘rinmoqda. Biroq bu shaklda kadrlar

siyosatida biroz cheklov (6 ball) mavjud.
______________________________________________________________________________________________________________________________|

Shunday qilib, markazlashgan boshqaruv tizimidan bosqichma-bosqich voz
kechib, korporativ va avtonom modellar asosidagi boshqaruv tizimiga o‘tish ta’lim
muassasalarining faoliyatini innovatsion, moslashuvchan va natijador qilishi mumkin.

XULOSA VA TAKLIFLAR

Oliy ta’lim muassasalarini samarali boshqarish, xususan ularning tashkiliy-
iqtisodiy mexanizmlarini takomillashtirish masalasi bugungi kunda global va milliy
miqyosda dolzarb ahamiyat kasb etmoqda. Ta’lim sifatini oshirish, ilm-fanni
rivojlantirish va mehnat bozoriga mos kadrlar tayyorlash uchun quyidagi asosiy
xulosalar chiqarildi:

1. Mavjud boshgaruv tizimidagi asosiy muammolar — ortigcha markazlashuv,
moliyaviy va tashkiliy mustaqillikning yetishmasligi, ichki resurslardan samarali
foydalanilmasligi hamda faoliyat natijalarini baholashda yagona mezonlarning mavjud
emasligi — oliy ta’lim muassasalarining rivojlanishiga jiddiy to‘siq bo‘lmoqda.

2. Jahon tajribasi shuni ko‘rsatmoqdaki, universitetlarda akademik, kadrlar va
tashkiliy avtonomiya darajasining oshirilishi ta’lim sifati, innovatsion faollik va
1jtimoty ta’sirni sezilarli darajada kuchaytiradi. Aynigsa, korporativ boshgaruv va KPI
tizimlarining joriy qilinishi natijadorlikni baholashda, tahlil gilishda va shaffoflikni
ta’minlashda muhim ahamiyatga ega.

3. O‘zbekiston sharoitidagi tahlillar (jadval asosida) ko‘rsatadiki, aksariyat
universitetlar moliyaviy barqarorligini asosan to‘lov-kontrakt tushumlari hisobidan
ta’minlamoqda. Boshqa moliyaviy manbalar — grantlar, konsalting va tadqiqot
xizmatlari — hali yetarli darajada rivojlanmagan. Bu esa moliyaviy diversifikatsiya
darajasining pastligi va xavflarga yuqori ta’sirchanlikni anglatadi.

4. Avtonom boshqaruv, korporativ yondashuv va strategik sheriklik modellarining
innovatsion faollik, kadrlar siyosatidagi erkinlik va moslashuvchanlik bo‘yicha yuqori
natijalar ko‘rsatgani — ushbu modellar asosida o‘zaro ishonch, hisobdorlik va
natijadorlikka yo‘naltirilgan boshqaruvni rivojlantirish zarurligini tasdiglaydi.

Strategik va amaliy takliflar:

1. Boshgaruv modelini gayta ko‘rib chiqish: universitetlarda markazlashgan
boshqaruvdan bosqichma-bosqich korporativ, avtonom va strategik sheriklikka
asoslangan tizimga o‘tish. Bu ta’lim muassasalarini yetuk subyekt sifatida mustaqil
qaror qabul giluvchi institutga aylantiradi.

2. Moliyaviy diversifikatsiyani kengaytirish: daromad manbalarini ko‘paytirish,
jumladan tadqiqot grantlari, biznes sektori bilan hamkorlik, onlayn kurslar va xalgaro
ta’lim xizmatlarini kengaytirish orqali moliyaviy barqarorlikka erishish.

3. KPI tizimini joriy etish: oliy ta’lim muassasalarida akademik, moliyaviy,
innovatsion va ijtimoiy ko‘rsatkichlarni o‘z ichiga olgan KPI tizimini ishlab chiqish
hamda moliyalashtirish mexanizmlarini aynan shu asosda shakllantirish.

4. Institutsional tahlil markazlarini tashkil etish: universitetlar tarkibida ichki
tahlil va strategik rejalashtirish bo‘yicha bo‘limlar yaratish, ichki resurslardan
foydalanish samaradorligini doimiy baholab borish.

5. Ragamlashtirish va axborot texnologiyalarini joriy etish: boshgaruv
jarayonlarini avtomatlashtirish, byudjet shaffofligini ta’minlash, bilimlarni baholash va
resurslar monitoringini raqamli vositalar orqali yuritish.

Xulosa qilib aytganda, oliy ta’lim muassasalarining tashkiliy-iqtisodiy
mexanizmlarini isloh qilish — ta’lim tizimini sifat jihatidan yangi bosqichga olib
chiqadigan strategik vazifadir. Bu jarayonni samarali amalga oshirishda davlat siyosati,
universitet rahbariyati, akademik hamjamiyat va fuqarolik jamiyati o‘rtasidagi
hamkorlik hal qiluvchi ahamiyatga ega. To‘g‘ri tanlangan boshqaruv modeli va
samarali iqtisodiy mexanizmlar oliy ta’lim tizimini nafagat milliy, balki xalqaro
miqyosda ham raqobatbardosh holga keltiradi.

